
তৃষ্ণা




 

 গুৱাহাটী দূৰদৰ্শনৰ দ্বাৰা প্ৰযোজিত প্ৰায় পঞ্চলিছ মিনিট দৈৰ্ঘৰ
‘তৃষ্ণা’ নামৰ ছবিখনৰ পৰিচালকগৰাকী হ’ল সাগৰ সংগম চৰকাৰ।
সম্ভৱতঃ বয়সৰ জোখেৰে সাগৰ সংগম চৰকাৰেই অসমৰ সৰ্বকনিষ্ঠ
চলচ্চিত্ৰ পৰিচালক আৰু কলাগত নৈপুণ্যৰ দিশৰ পৰা প্ৰথম শাৰীৰ
মুষ্টিমেয় পৰিচালককেইগৰাকীৰ এজন। নিজৰ অন্তৰ্মুখী স্বভাৱ অথবা
অসমৰ চলচ্চিত্ৰ সমালোচনাৰ চৰিত্ৰটোৰ বাবে এই পৰিচালকগৰাকী
এতিয়াও বহুতৰ বাবে অপৰিচিত হৈ ৰৈছে।

 দুবছৰমান আগতে গুৱাহাটী দুৰদৰ্শন কেন্দ্ৰই এই ছবিখন প্ৰচাৰ
কৰিছিল। সেই দৰ্শন আছিল আমাৰ বাবে এক স্মৰণীয় অভিজ্ঞতা।
আশা কৰিছিলো - এই ছবিখনৰ প্ৰচাৰে অসমৰ সাংস্কৃতিক জগতখনত
এক আলোড়ন সৃষ্টি কৰিব। কিন্তু একো নহ’ল। ছবিখন উপেক্ষিত
হৈ ৰ’ল। মাথোন, শ্ৰীযুত ধীৰেন্দ্ৰ নাথ বেজবৰুৱাই তেখেতৰ দ্বাৰা
সম্পাদিত চেণ্টিনেল কাকতত এই লেখকৰ চুটি আলোচনা এটি প্ৰকাশ
কৰিছিল।

 গুৱাহাটীৰ যুবক সাগৰ সংগম চৰকাৰে পুনাৰ ফিল্ম আৰু টেলিভিছন
ইনষ্টিটিউটৰ পৰা পৰিচালনাৰ বিভাগত উত্তীৰ্ণ হৈ অহাৰ পাছত দূৰদৰ্শনৰ
প্ৰযোজনাত ‘তৃষ্ণা’ পৰিচালনা কৰিবলৈ হাতত লয়। ‘তৃষ্ণা’ৰ
কাহিনীভাগৰ আধাৰ হ’ল মহিম বৰাৰ গল্প ‘ৰাতি ফুলা ফুল’। সেই
সময়তে সাগৰক সুধিছিলো,- “তুমি কি কাৰণে এই গল্পটো বাছি
ল’লা?” উত্তৰত তেওঁ কৈছিল, ‘মই গল্পটোৰ চিত্ৰৰূপ দিবলৈ
ওলোৱা নাই। মোৰ বক্তব্য এটা প্ৰকাশৰ বাবে কাঠামো হিচাবে গল্প
এটা বিচাৰি উলিয়াইছোঁ। এই গল্পটোৰ কাঠামোৰ মাজেৰে মোৰ
বক্তব্য প্ৰকাশ কৰিবলৈ সহজ হ’ব বুলি ভাবিছোঁ।”

 ‘ৰাতিফুলা ফুল’ৰ বিষয়বস্তু আছিল এটা মধ্যবিত্তীয় পৰিয়ালৰ বিয়াৰ

		 এই পৃষ্ঠাটো শেষবাৰৰ কাৰণে ২১ জুন ২০২০ তাৰিখে ০১:১২ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

